
SAN MARTIN Y LUNGIARÜ

Le Grup d'oraziun "Umes prëia deboriada" da Badia inviëia düc, dantadöt i 
jogn, a na ora d'adoraziun, animada dal jonn Roland Patzleiner, autur de 
tröpes cianties de Medjugorje, en mercui, ai 27 de novëmber, dales 19.30, tla 
dlijia de Badia. Dedô dará Roland na picia testemonianza de süa vita de fede.

„Chirí y ciafé Chël Bel Dî te dötes les cosses“ - la secunda incuntada de 
fede, tomada fora por la nëi, sará en sabeda ai 30 novëmber sö Oies dales 
13.30 ales 16.00. Düc i interessá é bel inviá. Por informaziuns 338 13 00 787.

„SAN MARTIN

Comité por les families: I mituns tolará pert ala zelebraziun dla mëssa dles 
cater domënies d'Advënt y dla festa dla Santa Familia ai 29 de dezëmber y 
implü ala funziun di mituns en Vëia de Nadé dales 16.00. Al vëgn arjigné 
ca n program che vëgn partí fora te scora y metü fora ince apé de dlijia. 

Al vëgn bel perié sc'al foss n volontar o l'ater che gniss a desparé incër dlijia
y dan calonia canch'al nëi. Prëibel tolede sö contat cun Leo 348 40 96 351.

La Uniun dles Ëres organisëia n curs da fá checs/biscoti da Nadé cun 
Rosmarie en dedemesaledema, ai 27 de novëmber, dales 19.00 ales 22.00, 
fora Al Plan. Por prenotaziuns telefonede 339 31 15 679.

Bel dilan ala familia Angel Moling dla spënora fata ala dlijia en recordanza dla 
defunta Tarina Ferdigg vëd. Moling.

LUNGIARÜ 

La Uniun dles Ëres da Lungiarü inviëia dër bel dötes ler ëres en domënia al 
01 de dezëmber al Rorate dla Uniun dles Ëres y dedô é dötes dër bel 
inviades ia tl salf dl paisc a gosté y a sté adöm en compagnia.

Bel dilan dles ofertes en recordanza dla defunta Cecilia Daporta ved. Pezzei
por la dlijia da: familiars; so Regina; fiocia Bernardetta y fam. Eugenio Mischì; 
Uniun di Iagri da Lungiarü; Musiga da San Martin, Cor de Dlijia; Nane, Elsa, 
Felix y Roberta Pescoller; Pio y Waltraud Pescoller, Stödafüch da Lungiarü 

- - - - - - - - - - - - - - - 

En gaujiun dl dé internazional dl volontariat Ves inviunse Os volontars y 
volontares dla Ciasa de Palsa Ojöp Freinademetz y dötes les uniuns che á 
fat val sorvisc volontar ia por l’ann, a na Mëssa de rengraziamënt cun n pice 
renfrësch. I oressun insciö dí dilan de döt ci ch'i fajëis ia por l’ann. 
Dër bel inviades é ince dötes les porsones interessades da fá sorvisc de 
volontariat y insciö dediché n pü' de so tëmp ai berbesc y ales mëdes dla 
Ciasa de Palsa. I Ves aspetun l'atra sabeda, ai 30 de novëmber, dales 15.30 
tla capela dla Ciasa de Palsa.

Le Comité nü dla Uniun dles Patrones da San Martin inviëia a süa pröma 
sentada generala en sabeda, ai 30 de novëmber, dales 14.00 tl salf di 
stödafüch a San Martin.

Invit al Marcé da Nadé tla Spona a Pidrô (Salf Laur Protezioné) en domënia, 
al 01 de dezëmber, dales 10.00 ales 16.00: Creaziuns artejanales dla Spona 
cun marcé di libri dla Uniun di Ladins y dl Istitut Ladin. Cianties y melodies 
d'Advënt y presentaziun de dui libri dla Uniun di Ladins. 

                            DOMËNIA DE CRIST RE - C

Vangele do Lüca 23,35-43 

..... Sura so će êl na tofla cun l’iscriziun: Chësc é le re di iüdes.
Un di ladruns, tachè dlungia d’ël söla crusc, le coienâ:
Ne n’este nia tö le Messia? Dailò dëidete instës y inće nos!
Mo l’ater l’à cospetè y à dit: Gnanca tö n’as timur de Dî,
ester che t’es dl medemo destin?
A nos nes cùncel le dërt:
i ciafun le paiamënt por nüsc fać;
mo chësc n’à fat nia de tort.
Spo àl dit: Gejù, pënsa a mé 
canche te röies te to rëgn.
43Gejù ti à respognü:
Amen, i te diji: Ćiamò incö 
saraste cun mè te paraîsc.

Tl vangele da incö incuntunse n re che é jödapé, plü injö ne vára nia.
Al é gnü condané por avëi blastemé Idî, al vëgn dejonoré, coiené y tortoré. 
Y spo mëssel ciamó aldí da un di ladruns dlungia: Salvete te instës y ince nos!
Sciöche da dí: Tö es ma sciöche un de nos y nia deplü.
Mo l'ater ladrun â capí de ci ch'ara se tratâ dailó en realté:
dl superamënt dl mal tl monn cun l'amur.
Por ti mantigní la fedelté al amur, vir le Fi de Dî nosta vita umana cina inultima.
L'amur ne dess nia morí; Gejú le desmostra tla resposta al ladrun che dij:
Gejú, pënsa a me, canche te röies te to rëgn.
Le re de chësc monn é deplü co ma le re de chësta tera, al á ciamó n ater rëgn,
y insciö ti respogn Gejú al ladrun: Ciamó incö saraste cun me te paraisc.
Le re incoronëia n ladrun, cun amur y por l'amur. 
Chël ladrun dlungia Gejú â capí val', che ma chi é bugn da capí,
chi che se sciüra plëgns de confidënza ti brac de Dî, perian: 
Prëibel, oh Dî, no tó demez to amur da me. 

   Santa Zezilia

nes inviëia da se 
daurí al cianté y ala 
musiga de dlijia. 
Al é na scincunda de Dî 
che nes liëia adöm te süa
comunité 

y che nes dëida da se lascè ite 
cun cör y anima te süa lauda, 
tl rengraziamënt y tl'oraziun. 

I adorun la musiga sacra por podëi 
s'incunté tla ciasa de Dî te n'aria da festa,
de ligrëza y de contemplaziun. 

La musiga sacra inalza nosta anima, 
ti dá espresciun a nüsc sentimënc, 
sostëgn nosc perié y implësc l'öt 
olach'al mancia gonot les parores.

Tles zelebraziuns de dlijia nes 
dëida les cianties, i inns y i salms,
l'orghe y i stromënc da medité 
y da ti respogne ala parora de Dî 
y da festejé le Signur mort y ressorí. 

I orun daidé pro che le Cor de dlijia 
y le ćiantè dla comunité cun l'orghe 
y d'atri stromënć pois fá chësc so bel 
sorvisc lian adöm la comunité 
a lalt de Dî.

I ti dijun de cör dilan 
al Cor de dlijia, 
al/a dirighënt/a, al organist, 
a ciantadus y ciantarines, 
ala Musiga y ai sonadus 
y a vignun/öna che cianta impara 
i salms y les cianties dla comunité.

24.11.19   
FESTA DE CRIST RE - C
Santa Zezilia patrona dl cianté
y dla musiga de dlijia

  9.30 Mëssa solëna
    por le Cor de Dlijia

fam. Trebo, Pension Tor
+ + Monica y Tone Tolpeit
+ + Hannele y Sciandro Trebo
+ Otto Ploner    + Moritz Castlunger  

11.00 Bato de Alexander Menegot

  7.55 Corona
8.15 Mëssa solëna

    a d'intenziun dl Cor de dlijia

25.11.19
Lönesc
Caterina d'Alessandria (Tarina)

15.00 Mëssa a Picolin
   en onur de Santa Tarina 
    vis y def. families Pepi y Rosamunde Videsott
    + + Alfred y Erica Videsott

    

26.11.19 
Dedolönesc
Conrad, Ida, Albert

19.30 Mëssa 
      + + Franz Y Cristina Conrater

+ + Vijo y Cristina Prousch
por les Püres Animes

27.11.19           Virgile, Oda
Dedemesaledema

7.30 Mëssa
  + + + Iarone, Loise y Heinrich Frenademetz
   + Anna Pezzei

28.11.19
Jöbia
Berta, Silvan

7.30 Mëssa      
        + Vico Pedevilla     + Nando Flöss

+ Maria Dapunt Erlacher
               + + + Matthias, Angelo y Maricke Call
       Corona por vocaziuns 

29.11.19    Iolanda, Iuta
Vëndres  Confesciuns sö Oies cun  
siur degan Iaco Willeit (16.30-18.00)

18.30 Adoraziun chîta
19.00 Adoraziun deboriada

7.30 Mëssa
       + + dl Toch

+ + de Albina Mischi, Pecëi

30.11.19
Sabeda
Sant André apostul

15.30 Mëssa tla Ciasa de Palsa
18.30 Mëssa prefestia/Rorate

       Rorate dla Uniun dla Musiga
de rengr. fam. Tarejia Pedevilla y nus
fam. Heinrich Castlunger
dl ann + Martin Moling

20.00 Mëssa prefestia/Rorate
dl ann + Paul Daporta
+ Cecilia Daporta ved. Pezzei
+ + de Iachin
+ + Franz y Ludmilla Costa
+ + de Rita y Isidoro Daporta

01.12.19   
1a DOMËNIA D'ADVËNT-A
Domënia dla Dlijia te ciasa

dales 19.00 sona les ciampanes

  9.00 Corona por vocaziuns
9.30 Gran Mëssa cun les families

    de rengraziamënt de chi da 80 agn
+ Maria Dapunt Erlacher (KVW)
en onur de Sant Antone

19.00 Devoziun d'Advënt tles ciases

  7.55 Corona
8.15 Gran Mëssa dla Comunité

en onur de siur Heinrich Videsott
Rorate por la Uniun dles Ëres

11.30 Bato de Johanna Sorà 
           y Neele Willeit

19.00 Devoziun d'Advënt tles ciases


